
KIRISH 

Buxgalteriya hisobining professionallashuvi - bu buxgalteriya ishlarining 

ushbu sohada maʼlum professional bilimlarga ega boʼlgan mutaxassislar 

tomonidan bajarilishi hamda mamlakat darajasida buxgalteriya hisobining 

muammolari, jumladan standartlashtirish, buxgalterlarning professional 

malakasini oshirish, ushbu professiyaning axloq qoidalarini takomillashtirish bilan 

shugʼullanadigan notijorat va nodavlat tashkilotlarning faoliyat yuritishi.   

Buxgalteriya hisobining xalqaro integratsiyalashuvi. Xalqaro sarmoyadorlar, 

kreditorlar va menejerlarning xalqaro biznes faoliyatlari toʼgʼrisida axborotlarga 

boʼlgan extiyojini qondirish maqsadida milliy buxgalteriya hisobi tamoyillari va 

standartlaridagi umumiy va ilgʼor tajribalarni mujassamlantirish asosida ishlab 

chiqilgan buxgalteriya hisobining xalqaro oʼlchovlari va tamoyillariga oʼtish 

jarayonidir.  

Buxgalteriya hisobi boʼyicha xalqaro tashkilotlar. Buxgalteriya hisobi xalqaro 

integratsiyalashuvi jarayoni, buxgalteriya hisobining xalqaro standartlarini ishlab 

chiqish hamda buxgalteriya hisobining xalqaro muammolari bilan shugʼullanuvchi 

notijorat professional tashkilotlar. 

Xorijiy investitsiyalar ishtirokidagi korxona – bu qatnashchilaridan biri albatta 

xorijiy investor boʼlgan, xorijiy investitsiyaning aksiya (hissa, pay)lar yoki ustav 

kapitalidagi hissasi 30 foizdan va miqdori qonunchilikda belgilangan summadan 

kam boʼlmagan va ustav kapitalini oʼz vaqtida shakllantirgan huquqiy shaxs. 

Mulkchilik va tarmoq shaklidan qatʼiy nazar, barcha xoʼjalik yurituvchi 

subʼektlarda moliyaviy hisobotlarini milliy standartlardan xalqaro standartlar 

asosida tuzish muhim hisoblanib, xalqaro standartlar asosida tuzilgan moliyaviy 

hisobotlarni xorijiy investorlar tomonidan tanishish imkoniyatiga ega boʼlishi va 

oʼzining sarmoyasini kiritish boʼyicha yengilliklar tugʼdiradi.  

Buxgalteriya hisobi maʼlum bir xoʼjalik yurituvchi subʼekt toʼgʼrisida 

moliyaviy maʼlumotlarni aniqlash, qayta ishlash va moliyaviy hisobot shaklida 

faoliyat yurituvchi subʼektning moliyaviy holatiga qiziquvchi foydalanuvchilarga 

maʼlumotni yetkazib berishni amalga oshiradigan axborot tizimdir. 

Buxgalteriyaning maqsadi – turli foydalanuvchilarni maʼlumotga boʼlgan 

ehtiyojini, ushbu maʼlumotni olish uchun eng kam sarf-xarajatlar bilan 

qondirishdir. Oʼz-oʼzidan maʼlumki qarorlarni qabul qilish uchun axborot tizimdan 

foydalanish natijasida olinishi mumkin boʼlgan iqtisodiy naflar ushbu tizimga 

ketgan xarajatlardan ustun boʼlishi lozim. 

Demak, moliyaviy hisobotning xalqaro standartlari predmeti boʼlib, xalqaro 

standartlar asosida pul ifodasida aks yettiriladigan xoʼjalik mablagʼlari, shu 

mablagʼlar manbalari, ularning xoʼjalik faoliyati va moliyaviy natijalari boʼlib 

hisoblanadi 

Moliyaviy hisobotning xalqaro standartlari butun jahonda moliyaviy hisobot 

standartlarining yaqinlashishida, kelishuvida va yanada yaxshilanishida muhim rol 

oʼynadi. Ulardan quyidagi maqsadlarda foydalaniladi: 

- koʼpchilik mamlakatlarda hisob va hisobotga qoʼyiladigan milliy talablar 

uchun asos boʼlib xizmat qilish; 

- hisob va hisobotga nisbatan oʼz talablarini ishlab chiqayotgan alohida 

mamlakatlar uchun xalqaro etalon sifatida ishlatilishi (sanoati rivojlangan 

mamlakatlar bilan bir qatorda yendi rivojlanib borayotgan bozorlar uchun, 

masalan, Xitoy, Osiyoning boshqa mamlakatlari hamda sobiq Sovet Ittifoqi 

mamlakatlari ham shular jumlasidandir); 

- fond birjalari va tartibga soluvchi organlar tomonidan moliyaviy hisobotni 

Moliyaviy hisobotlar xalqaro standartlariga mos ravishda tuzilishini talab qilgan 

hollarda; 

- kapital bozorlari uchun standartlar ishlab chiqishda toʼligʼicha Moliyaviy 

hisobotlar xalqaro standartlariga asoslanishga qaror qilgan 

Yevropa Komissiyasi kabi milliy organlar tomonidan ishlatishi; 

- Moliyaviy hisobotning xalqaro standartlari talab qilinmaydigan 

mamlakatlarda ham kompaniyalarp soni ortganligi tufayli foydalanilishi. 

Yuqoridagilar tufayli Moliyaviy hisobotning xalqaro standartlari butun 

jahonda yanada kengroq foydalanilmoqda va tan olinmoqda. Hatto baʼzi 

mamlakatlar Moliyaviy Hisobotlar Xalqaro Standartlar (MHXS) ni oʼz 

standartlaridek oʼzgarishlarsiz ishlatishmoqda, baʼzilari yesa mamlakat 

xususiyatidan kelib chiqib baʼzi oʼzgarishlarni kiritmoqdalar. Koʼp millatli yirik 

kompaniyalar yesa Moliyaviy hisobotlar xalqaro standartlaridan foydalanish ular 

uchun qulayligini taʼkidlashmoqda. 

Moliyaviy hisobotlar xalqaro standartlarining tan olinishi va tobora koʼproq 

ishlatilishini isbotlovchi yeng muhim voqealardan biri bu Qimmatbaho qogʼozlar 

va birjalar boʼyicha Komissiyalarning XalqaroTashkiloti tomonidan xorijiy 

kotirovkalar uchun Moliyaviy hisobotlarxalqaro standartlarining asos qilib 

olinishidir. 

Yevropa Komissiyasi yesa Moliyaviy hisobotlar xalqaro standartlariga 

hisobotning va umuman buxgalteriya hisobining muvofiqlashishi nuqtai nazaridan 

Yevropa Ittifoqida adolatli va samarali raqobot muhitini saqlashda muhim 

yekanligini yeʼtirof yetmoqda. Yevropa Komissiyasi moliviy hisobot standartlari 

garmonizatsiyasida MHXSQ bilan hamkorlik qilish samarali yekanligini rasmiy 

ravishda yeʼlon qilgan. 

АQShning Qimmatbaho qogʼozlar va birjalar boʼyicha Komissiyasi esa 

quyidagilar haqida 1996 yil 11 aprelda maʼlum qildi: 

- standartlar buxgalteriya hisobining keng qamrovli bazisini taqdim yetuvchi 

buxgalterlik talablarining asosiy qismini oʼz ichiga olishlari kerak; 

- standartlar yuqori sifatli boʼlishlari shart, chunki ular maʼlumotlarning 

taqqoslanuvchanligi, ravshanligi hamda toʼliq yoritilishini taʼminlashlari kerak; 

- standartlar interpretatsiyasi berib borilishi kerak va ularga soʼzsiz amal 

qilinishi kerak. 

XULOSA 

Shunday qilib, MHXSQ tomonidan hozirgacha ishlab chiqilgan standartlardan 

foydalanish xalqaro hamjamiyatga yuqori samara bermoqda, deb xulosa qilish 

mumkin. 

